Постановление Правительства КР от 23 марта 2012 года N 201

КЫРГЫЗ РЕСПУБЛИКАСЫНЫН ӨКМӨТҮНҮН ТОКТОМУ

Бишкек шаары, 2012-жылдын 23-марты N 201

Кыргыз Республикасында билим берүү системасын өнүктүрүүнүн стратегиялык багыттары жөнүндө

(КР Өкмөтүнүн 2013-жылдын 1-июлундагы N 395, 2016-жылдын 2-мартындагы № 100, 2018-жылдын 4-июнундагы № 270 токтомдорунун редакцияларына ылайык)

Билим берүү чөйрөсүндө ырааттуу реформаларды жүргүзүү менен айкалыштырып, билим берүү системасынын туруктуу иштешин жана аны артыкчылыктуу өнүктүрүүнү андан ары камсыз кылуу максатында Кыргыз Республикасынын Өкмөтү токтом кылат:

1. Төмөнкүлөр бекитилсин:

- 2020-жылга чейин Кыргыз Республикасында билим берүүнү өнүктүрүү концепциясы, 1-тиркемеге ылайык;

- 2012-2020-жылдарга Кыргыз Республикасында билим берүүнү өнүктүрүү стратегиясы, 2-тиркемеге ылайык;

- 2012-2020-жылдарга Кыргыз Республикасында билим берүүнү өнүктүрүү стратегиясын ишке ашыруунун биринчи үч жылдык планы катары 2012-2014-жылдарга Кыргыз Республикасында билим берүүнү өнүктүрүү стратегиясын ишке ашыруу боюнча иш-аракеттер планы 3-тиркемеге ылайык;

2012-2020-жылдарга Кыргыз Республикасында билим берүүнү өнүктүрүү стратегиясын ишке ашыруунун эки жылдык планы катары 2016-2017-жылдарга Кыргыз Республикасында билим берүүнү өнүктүрүү стратегиясын ишке ашыруунун иш-аракеттер планы 4-тиркемеге ылайык;
- 2012-2020-жылдарга Кыргыз Республикасында билим берүүнү өнүктүрүү стратегиясын ишке ашыруунун үч жылдык планы катары 2018-2020-жылдарга Кыргыз Республикасында билим берүүнү өнүктүрүү стратегиясын ишке ашыруу боюнча иш-аракеттер планы 5-тиркемеге ылайык.
(КР Өкмөтүнүн 2016-жылдын 2-мартындагы № 100? 2018-жылдын 4-июнундагы № 270 токтомдорунун редакцияларына ылайык)

2. Кыргыз Республикасынын Билим берүү жана илим министрлиги:

- иш аракеттер пландары ишке ашырууга жана индикаторлоруна жетишүүгө мониторинг жүргүзүшсүн;

- министрликтерден, мамлекеттик комитеттен жана администрациялык ведомстволордон, мекемелерден, уюмдардан жана ишканалардан, жергиликтүү мамлекеттик администрациялардан жана жергиликтүү өз алдынча башкаруу органдарынан отчеттук маалымат сурашсын, ошондой эле зарыл болгон учурда иш аракеттер пландары ишке ашырууга мониторинг жүргүзүүгө жана баалоого көз карандысыз эксперттерди жана консультанттарды тартышсын;

- квартал сайын, отчеттук айдан кийинки айдын 15инен кечиктирбестен Кыргыз Республикасынын Өкмөтүнүн Аппаратына отчеттук материалдарды беришсин.

(КР Өкмөтүнүн 2016-жылдын 2-мартындагы № 100 токтомдорунун редакцияларына ылайык)

3. Төмөнкүлөр күчүн жоготту деп табылсын:

- Кыргыз Республикасынын Өкмөтүнүн 1995-жылдын 9-мартындагы N 66 "1995-2000-жылдарга "Маданият аркылуу билим берүү" Концепциясы жөнүндө" токтому;

- Кыргыз Республикасынын Өкмөтүнүн 1998-жылдын 23-июлундагы N 487 "Кыргыз Республикасында билим берүүнү, илимди жана маданиятты өнүктүрүү концепциясы жөнүндө" токтому;

- Кыргыз Республикасынын Өкмөтүнүн 2002-жылдын 29-апрелиндеги N 259 "Кыргыз Республикасында билим берүүнү өнүктүрүүнүн 2010-жылга чейинки концепциясы жөнүндө" токтому.

4. Бул токтомдун аткарылышын контролдоо Кыргыз Республикасынын Өкмөтүнүн Аппаратынын билим берүү, маданият жана спорт бөлүмүнө жүктөлсүн.

(КР Өкмөтүнүн 2016-жылдын 2-мартындагы № 100 токтомдорунун редакцияларына ылайык)

5. Бул токтом расмий жарыяланган күндөн тартып күчүнө кирет.

